
SAOPŠTENJE ZA JAVNOST

Politika održivih reformi ključna za evropske integracije Jugoistočne Evrope, izjavili premijer Albanije i generalni sekretar Vijeća za regionalnu suradnju  
TIRANA/SARAJEVO, 10. decembar/prosinac 2008. godine – Jugoistočna Evropa (JIE) održava stalni mjerljivi napredak ka evropskim integracijama provedbom politike održivih reformi u regionu, rekli su juče premijer Albanije, Sali Berisha, i generalni sekretar Vijeća za regionalnu suradnju (RCC), Hido Biščević, na sastanku u Tirani. 
„Napredak Albanije na putu ka evropskim i evro-atlantskim integracijama važan je ne samo za samu državu nego i za cijelu Jugoistočnu Evropu,“ rekao je generalni sekretar Biščević. „U tom smislu, konstruktivan doprinos zemlje stabilizaciji i procesu suradnje u regionu od ključnog je značaja“. 
Premijer Berisha je istakao značaj očuvanja evropske i evro-atlantske perspektive za sve zemlje JIE. Dodao je da je, zahvaljujući uspiješnom radu RCC-a, došlo vrijeme da se regionalna suradnja u najbitnijim područjima podigne na jedan viši strateški nivo. 
„Trenutna ekonomska i finansijska previranja u Evropi i svijetu dodatno pozivaju ne samo na bolju suradnju u našem regionu, nego traže i jedan širi, strateški pristup u vezi sa razvojnim potrebama JIE,“ rekao je generalni sekretar Biščević.
Premijer Albanije je rekao da je njegova zemlja u potpunosti predana osmišljavanju i provedbi, zajedno sa drugim zemljama JIE, konkretnih regionalnih projekata putem EU-ovog Programa višekorisničkog instrumenta predpristupne pomoći (IPA),  a naročito u oblasti energetike i infrastrukture.  
Na sastanku s ministrom vanjskih poslova Albanije, Lulzimom Bashomu, generalni sekretar Biščević izvjestio je o aktivnostima RCC-a na uspostavljanju stalnog mehanizma suradnje između Sekretarijata RCC-a, nacionalnih koordinatora RCC-a iz Jugoistočne Evrope, Evropske komisije i relevantnih međunarodnih finansijskih institucija, čiji je cilj podsticanje razvoja u regionu.  

Ministar Basha je istakao značaj stalne podrške Evropske komisije radu RCC-a. Izrazio je spremnost albanskih vlasti da učestvuju u projektima RCC-a, uključujući i uspostavljanje Regionalnog centra za suzbijanje požara u Jugoistočnoj Evropi i Fonda osiguranja od prirodnih katastrofa za Jugoistočnu i Centralnu Evropu, kao i projekta promoviranja održivog korištenja i integriranog upravljanja kopnenim vodenim putevima u regionu. 
Tokom posjete, Generalni sekretar RCC-a sastao se i sa zamjenikom ministra za integracije Albanije, Albertom Gajom.  
Posjeta generalnog sekretara Biščevića bila je dio niza političkih konsultacija sa zemljama članicama RCC-a iz Jugoistočne Evrope. 

_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.

Za više informacija kontaktirajte Dinku Živalj, glasnogovornicu Vijeća za regionalnu suradnju,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

